
საქმე№3ბ/2569-18

გ ა ნ ჩ ი ნ ე ბ ა
საქართველოს სახელით

I შ ე ს ა ვ ა ლ ი

26 მარტი, 2019 წელი ქ. თბილისი

თბილისის სააპელაციო სასამართლო

ადმინისტრაციულ საქმეთა პალატა

მოსამართლე - მანანა ჩოხელი

სხდომის მდივანი - ნინო პაპინაშვილი

აპელანტი (მოსარჩელე) - რ-----------------–---–-

წარმომადგენელი - თ--------------

აპელანტები (მესამე პირები) - მ----------------, მ--- მ--------

მოწინააღმდეგე მხარე (მოპასუხე) - სსიპ სოციალური მომსახურების

სააგენტო

წარმომადგენელი - ე-- მ-----–-–---–-

დავის საგანი - ინდივიდუალური ადმინისტრაციულ-სამართლებრივი

აქტის ბათილად ცნობა, ახალი ინდივიდუალური ადმინისტრაციულ-

სამართლებრივი აქტის გამოცემის დავალება

სასამართლოს გასაჩივრებული გადაწყვეტილება - თბილისის საქალაქო

სასამართლოს ადმინისტრაციულ საქმეთა კოლეგიის 2018 წლის 27 ივნისის

გადაწყვეტილება

I I ა ღ წ ე რ ი ლ ო ბ ი თ ი ნ ა წ ი ლ ი

1. აპელანტების მოთხოვნა

აპელანტები ითხოვენ გასაჩივრებული გადაწყვეტილების გაუქმებას სარჩელის

დაკმაყოფილებაზე უარის თქმის ნაწილში და ახალი გადაწყვეტილების

მიღებით სარჩელის სრულად დაკმაყოფილებას.

2. მოწინააღმდეგე მხარის პოზიცია

სსიპ სოციალური მომსახურების სააგენტოს წარმომადგენელი არ დაეთანხმნა

წარმოდგენილ სააპელაციო საჩივარს და გადაწყვეტილების უცვლელად

დატოვება მოითხოვა.

3. გასაჩივრებული გადაწყვეტილების დასკვნებზე მითითება:

3.1. გასაჩივრებული გადაწყვეტილების სარეზოლუციო ნაწილი:

თბილისის საქალაქო სასამართლოს ადმინისტრაციულ საქმეთა კოლეგიის 2018

წლის 27 ივნისის გადაწყვეტილებით რ-----------------–---–-ს სარჩელი

დაკმაყოფილდა ნაწილობრივ: სადავო საკითხის გადაუწყვეტლად ბათილად

იქნა ცნობილი საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2--- წლის

0----------ის N---- ბრძანება და მოპასუხეს დაევალა, საქმისათვის მნიშვნელობის

მქონე გარემოებების გამოკვლევისა და შეფასების შემდეგ, კანონით დადგენილ

ვადაში, ახალი ინდივიდუალური ადმინისტრაციულ-სამართლებრივი აქტის

გამოცემა სადავო საკითხთან დაკავშირებით.

3.2. დასკვნები ფაქტობრივ გარემოებებთან დაკავშირებით:

რ-----------------–---–- არის იძულებით გადაადგილებული პირი - დევნილი,

რომელზეც გაცემულია იძულებით გადაადგილებული პირის - დევნილის

მოწმობა (სარეგისტრაციო N----------).

სოციალურად დაუცველი ოჯახების მონაცემთა ერთიანი ბაზიდან ამონაწერის

მიხედვით, რ-----------------–---–- დარეგისტრირებულია სსიპ სოციალური

მომსახურების სააგენტოს სოციალურად დაუცველი ოჯახების ერთიან ბაზაში

და მისი სარეიტინგო ქულა შეადგენს 9----.

2--- წლის 4 მაისს შედგენილი „სოციალური კრიტერიუმის“ ცხრილის თანახმად,

რ-----------------–---–- დამის--ართებულია: თ--------–-, 0- ა-----–-- ქ. N--, ფაქტობრივი

მის--ართი: ზ-----------, რ---------–-- ქ. N-/3-. ამავე ცხრილის მიხედვით, მოსარჩელეს

სოციალური კრიტერიუმის სიღარიბის მაჩვენებელში მიენიჭა - 1-----–ა,

ნათესავთან/ახლობელთან ქირის გარეშე ცხოვრების კრიტერიუმში - 1-------–ა,

ომში დაღუპული წევრი/წევრებიის კრიტერიუმში - 3-----–ა, რის შედეგადაც

საბოლოო ქულამ შეადგინა - 5-------–ა.

რ-----------------–---–-ს საცხოვრებელი ფართის მიღების თაობაზე კითხვარის

შესაბამისად, რ-----------------–---–-ს ფაქტობრივი საცხოვრებელი მის--ართია: ზ-----

------, რ---------–-- ქ. N-/3-. რ--------- კ------–---–ს ჰყავს ორი შვილი - მ---------------- და მ---

მ--------. რ-----------------–---–-ს ოჯახის წევრი - ს-------- კ------–---–- დაიღუპა

საქართველოს ტერიტორიული მთლიანობისთვის ბრძოლაში. ოჯახს უძრავი,

მოძრავი ქონება და მიწის ნაკვეთი საკუთრებაში არ გააჩნია. ოჯახის საშუალო

თვიური ხარჯია: სურსათზე, სასმელზე - 1----–---ი, საოჯახო მოხმარების

საქონელზე - 1---–---ი, ტრანსპორტზე - 2---–---ი, სხვა ხარჯები - 1---–---ი, სულ - 2--

ლარი. ამავე კითხვარის თანახმად, რ--------- კ------–--–ის შემოსავლის წყაროს

წარმოადგენს: დევნილთა შემწეობა - 1-- ლარი, სხვა შემოსავალი - 5- ლარი,

სულ - 1-- ლარი. რ-----------------–---–-ს ოჯახი არ იმყოფება სიღარიბის დაძლევის

პროგრამაში.

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა სამინისტროს დევნილთა საკითხების

შემსწავლელი კომისიის 2--- წლის 29 აგვისტოს №-- ოქმით დგინდება, რომ

კომისიამ ,,დევნილთა საცხოვრებლით უზრუნველყოფის წესის” საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა მინისტრის 2013 წლის 9 აგვისტოს №---

ბრძანების შესაბამისად განიხილა, გრძელვადიანი საცხოვრებელი ფართით

უზრუნველყოფის მიზნით, ქ. ქ-------–- შევსებული განცხადების საფუძველზე

მინიჭებული ქულების, ასევე ლევან ს--ხარაულის სახელობის სასამართლო

ექსპერტიზის ეროვნული ბიუროს მიერ მომზადებული დასკვნების

საფუძველზე, ქ. ქ-------–-, ყველაზე მწვავე ავარიულ მდგომარეობაში მყოფი 20

ნგრევადი ობიექტიდან, ქ. ქ-------–-, ა----–-----–-- ქ. N---, შ-----–---- ქ. N-- და ე----------

ქ. N--ში დევნილ ოჯახთა გრძელვადიანი განსახლების საკითხი. ამავე ოქმის

თანახმად, კომისიის გადაწყვეტილებით შევსებული განცხადებისა და

კრიტერიუმების საფუძველზე მინიჭებული ქულების რიგითობის დაცვით

ერთოთახიანი ბინით დაკმაყოფილებაზე რ--------- კ------–---–ს ეთქვა უარი. უარის

თქმის საფუძველს წარმოადგენდა არსებითად მცდარი ინფორმაციის არსებობა

მეუღლესთან თანაცხოვრების თაობაზე.

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა მინისტრის 2--- წლის 8---------ის N----

ბრძანების თანახმად, რ-----------------–---–-ს ოჯახს, არსებითად მცდარი

ინფორმაციის გამო მეუღლესთან თანაცხოვრების თაობაზე, ამ ეტაპზე უარი

ეთქვა გრძელვადიანი საცხოვრებლით უზრუნველყოფაზე.

3.3. დასკვნები სამართლებრივ გარემოებებთან დაკავშირებით:

საქართველოს ადმინისტრაციული საპროცესო კოდექსის 22-ე მუხლის პირველი

ნაწილის თანახმად, სარჩელი შეიძლება აღიძრას ადმინისტრაციულ-ს--

ართლებრივი აქტის ბათილად ცნობის მოთხოვნით.

საქართველოს ზოგადი ადმინისტრაციული კოდექსის მე-2 მუხლის პირველი

ნაწილის ,,დ” ქვეპუნქტზე მითითებით, სასამართლომ აღნიშნა, რომ

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა მინისტრის 2--- წლის 8---------ის N----

ბრძანება წარმოადგენს ინდივიდუალურ ადმინისტრაციულ-სამართლებრივ

აქტს. ამდენად, საქართველოს ადმინისტრაციული საპროცესო კოდექსის მე-2

მუხლის პირველი ნაწილის ,,ა” ქვეპუნქტის შესაბამისად, დავის განხილვისას

უნდა შემოწმდეს მისი შესაბამისობა კანონმდებლობასთან.

,,საქართველოს ოკუპირებული ტერიტორიებიდან იძულებით

გადაადგილებულ პირთა - დევნილთა შესახებ” საქართველოს კანონის

პირველი მუხლის თანახმად, საქართველოს სახელმწიფო ორგანოები,

იძულებითი გადაადგილებით გამოწვეული სპეციფიკური საჭიროებების

გათვალისწინებით, იძულებით გადაადგილებული პირის – დევნილის

პრობლემების გადაჭრისას მოქმედებენ საქართველოს კონსტიტუციის,

საქართველოს სხვა საკანონმდებლო და კანონქვემდებარე ნორმატიული

აქტების, ადამიანის საყოველთაოდ აღიარებული უფლებებისა და

საერთაშორისო სამართლით გათვალისწინებული ნორმების შესაბამისად.

კანონის მე-2 მუხლი ადგენს რეგულირების სფეროს, რომლის შესაბამისადაც,

ეს კანონი განსაზღვრავს დევნილის სამართლებრივ სტატუსს, პირისათვის

დევნილის სტატუსის მინიჭების, შეწყვეტის, ჩამორთმევისა და აღდგენის

საფუძვლებსა და წესს, დევნილის სამართლებრივ, ეკონომიკურ და სოციალურ

გარანტიებს, მის უფლებებსა და მოვალეობებს.

აღნიშნული კანონის მე-6 მუხლის პირველი პუნქტის თანახმად, იძულებით

გადაადგილებულ პირად – დევნილად ითვლება საქართველოს მოქალაქე ან

საქართველოში სტატუსის მქონე მოქალაქეობის არმქონე პირი, რომელიც

იძულებული გახდა დაეტოვებინა მუდმივი საცხოვრებელი ადგილი იმ

მიზეზით, რომ უცხო ქვეყნის მიერ ტერიტორიის ოკუპაციის, აგრესიის,

შეიარაღებული კონფლიქტის, საყოველთაო ძალადობის ან/და ადამიანის

უფლებების მასობრივი დარღვევის გამო საფრთხე შეექმნა მის ან მისი ოჯახის

წევრის სიცოცხლეს, ჯანმრთელობას ან თავისუფლებას ან/და ზემოაღნიშნული

მიზეზის გათვალისწინებით შეუძლებელია მისი მუდმივ საცხოვრებელ

ადგილზე დაბრუნება.

მითითებული კანონის მე-4 მუხლის „დ“ პუნქტის თანახმად, დევნილის

რეგისტრაციის ადგილია – სამინისტროში არსებულ დევნილთა მონაცემთა

ბაზაში აღნიშნული დევნილის საცხოვრებელი ადგილი, სადაც იგი

დევნილობის პერიოდში დარეგისტრირდა, მიუხედავად ამ ადგილის

საკუთრების ფორმისა; ამავე მუხლის „ე“ პუნქტის თანახმად, დევნილის

ფაქტობრივი საცხოვრებელი ადგილი არის დევნილის მიერ დევნილობის

პერიოდში არჩეული საცხოვრებელი ადგილი, სადაც იგი რეგისტრაციის გარეშე

ფაქტობრივად ცხოვრობს.

ამავე კანონის მე-13 მუხლის მე-3 პუნქტის თანახმად, საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტრო საქართველოს კანონმდებლობის

შესაბამისად უზრუნველყოფს დევნილისათვის ამ კანონით განსაზღვრული

უფლებების განხორციელებას, იღებს ზომებს მისი უსაფრთხო და ღირსეული

ცხოვრებისათვის აუცილებელი სოციალურ-ეკონომიკური პირობების

შესაქმნელად.

სასამართლომ აღნიშნა, რომ საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

მინისტრის 2013 წლის 9 აგვისტოს №320 ბრძანებით იძულებით

გადაადგილებულ პირთა - დევნილთა განსახლების ორგანიზების მიზნით,

დამტკიცდა დევნილთა გრძელვადიანი საცხოვრებელი ფართით

უზრუნველყოფის წესი (სადავო აქტის გამოცემის დროს მოქმედი რედაქცია),

რომლის მე-3 მუხლის პირველი პუნქტის თანახმად, „საცხოვრებელი ფართის

მიღების თაობაზე განცხადებების განხილვასა და გადაწყვეტილების მიღებაზე

პასუხისმგებელია ამ ბრძანების პირველი მუხლის მე-9 პუნქტით შექმნილი

დევნილთა საკითხების შემსწავლელი კომისია (შემდგომში – კომისია). ამავე

მუხლის მე-2 პუნქტის თანახმად, კომისია, ამ წესის შესაბამისად, ანაწილებს

დევნილთა გრძელვადიანი საცხოვრებელი ფართით უზრუნველყოფის მიზნით

სამინისტროსათვის გადმოცემულ ან სამინისტროს მიერ

შესყიდულ/რეაბილიტირებულ საცხოვრებლ ფართებს და არსებული რესურსის

გათვალისწინებით, განსაზღვრავს იმ დევნილი ოჯახების კონტინგენტს,

რომელთაც გაუკეთდებათ გრძელვადიანი საცხოვრებელი ფართით

უზრუნველყოფისათვის კონკრეტული შეთავაზებები. მითითებული მუხლის

მე-3 პუნქტის თანახმად, დევნილი ოჯახების კონტინგენტის განსაზღვრის

შემდეგ, სამინისტრო, მისი ტერიტორიული ორგანოებისა და

მუნიციპალიტეტების ჩართულობით, ახდენს ამა თუ იმ ადმინისტრაციულ

ერთეულში მაცხოვრებელ დევნილთა ინფორმირებას გასანაწილებელი

საცხოვრებელი ფართების, ასევე საცხოვრებელი ფართის მიღების თაობაზე

განაცხადების მიღების მკაცრად რეგლამენტირებული ვადების შესახებ.

ამასთან, დევნილებს უნდა მიეცეთ ვადა საცხოვრებელი ფართის მიღების

თაობაზე განაცხადების წარსადგენად (გადაწყვეტილების მისაღებად

მოსაფიქრებელი დრო, საჭიროების შემთხვევაში, დამატებითი ინფორმაციის

მოპოვება, განაცხადზე დასართავი დოკუმენტების მოწესრიგება და სხვ).

მიღებული განაცხადების საფუძველზე, კომისია ადგენს წინასწარ

განსაზღვრული კატეგორიის დევნილი ოჯახების საცხოვრებელი ფართის

მიღების თაობაზე განაცხადების წინასწარი შეფასების, მინიჭებული ქულების

გადამოწმებისა და კომისიის მიერ განხილვის ვადებს, რაც აისახება კომისიის

სხდომის ოქმში. მე-4 პუნქტის შესაბამისად კი, ამ ბრძანების პირველი მუხლის

მე-6 პუნქტით დამტკიცებული „საცხოვრებელი ფართით სარგებლობის

შესაძლებლობის შეფასების კრიტერიუმის“ − დანართი №6 და „სოციალური

კრიტერიუმის“ – დანართი №7 (შემდგომში – კრიტერიუმები) და ამ ბრძანებით

პირველი მუხლის მე-7 პუნქტით დამტკიცებული „გრძელვადიანი

საცხოვრებელი ფართით უზრუნველყოფის მიზნით, საცხოვრებელი ფართის

საორიენტაციო სტანდარტები დევნილი ოჯახის წევრთა რიცხოვნობის

გათვალისწინებით“ – №8 დანართის (შემდგომში – საცხოვრებელი ფართის

საორიენტაციო სტანდარტები) შესაბამისად, დეპარტამენტი ახდენს

განაცხადების დამუშავებას ამ მუხლის მე-5-მე-8 პუნქტებით დადგენილი

პროცედურით. დეპარტამენტი დამუშავებულ მასალას წარუდგენს კომისიას

საცხოვრებელი ფართის მიღების თაობაზე განაცხადის დაკმაყოფილების ან

დაკმაყოფილებაზე უარის თქმის შესახებ გადაწყვეტილების მიღების მიზნით.

ამდენად, კანონქვემდებარე აქტით დეტალურად არის გაწერილი დევნილის

გრძელვადიანი საცხოვრებელი ფართით უზრუნველყოფის კრიტერიუმები და

პროცედურები, რომელიც რამდენიმე ეტაპიანია და იძლევა ობიექტური

გადაწყვეტილების მიღების შესაძლებლობას, ხოლო იმ შემთხვევაში, თუ

რომელიმე განმცხადებლის თაობაზე მოძიებული ინფორმაცია და წესით

დადგენილი დანართების შესაბამისად შევსებული კითხვარი არ იძლევა მეტ-

ნაკლებად კონკრეტული გადაწყვეტილების მიღების შესაძლებლობას, ამავე

წესით განსაზღვრულია, რომ დეპარტამენტის უფლებამოსილი

თანამშრომლები ადგილზე შეისწავლიან დევნილი ოჯახების საცხოვრებელ

პირობებს და საჭიროების შემთხვევაში, კომისია დამატებითი მასალის

მოძიების დავალებას მისცემს დეპარტამენტს, რომლის თანამშრომლებიც

ვალდებულები არიან მოიძიონ დამატებითი მონაცემები დევნილის შესახებ და

ასევე, დევნილისგან მოითხოვონ აუცილებელი მონაცემების წარდგენა, რათა

საკითხის შეფასება განხორციელდეს ობიექტური კრიტერიუმის საფუძველზე,

ხოლო სამინისტროს საქმიანობა ემყარებოდეს ამ სფეროში შემუშავებული და

მიღებული სამართლებრივი დოკუმენტების დებულებებს.

სასამართლომ აღნიშნა, რომ საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

მინისტრის 2013 წლის 9 აგვისტოს №320 ბრძანებით დამტკიცებული წესით

განსაზღვრული საცხოვრებელი ფართის მიღების თაობაზე კითხვარით

გათვალისწინებულია და შეიცავს მთელ რიგ კრიტერიუმებს, რომელთა

შეფასებაც ხდება შესაბამისი კომისიის მიერ და აღნიშნული შეფასება

წარმოადგენს დევნილის გრძელვადიან საცხოვრებლით უზრუნველყოფის

წინაპირობას და შესაბამისად, სამინისტროს დეპარტამენტების მხრიდან

აღნიშნული პროცედურების დაცვას უაღრესად დიდი მნიშვნელობა აქვს,

იმისათვის, რომ შემდგომ კომისიის მხრიდან ადგილი არ ჰქონდეს უკანონო

გადაწყვეტილების მიღებას და განმცხადებლის კანონით დაცული უფლებების

შეზღუდვასა თუ დარღვევას.

დადგენილია, რომ მოსარჩელე - რ-----------------–---–- არის იძულებით

გადაადგილებული პირი - დევნილი, რომელზეც გაცემულია იძულებით

გადაადგილებული პირის - დევნილის მოწმობა (სარეგისტრაციო N----------).

საქმის მასალებით დასტურდება, რომ რ-----------------–---–-ს ოჯახის განაცხადი

წარდგენილ იქნა დევნილთა საკითხების შემსწავლელ კომისიაზე

განსახილველად. აღნიშნული განაცხადის განხილვის ფარგლებში

განხორციელდა რ-----------------–---–-ს ოჯახის მიერ განაცხადში მითითებული

ინფორმაციის გადამოწმება. აღნიშნულის საფუძველზე საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტროს დევნილთა საკითხების

შემსწავლელმა კომისიამ მიიჩნია, რომ გადაწყვეტილებით შევსებული

განცხადებისა და კრიტერიუმების საფუძველზე მინიჭებული ქულების

რიგითობის დაცვით, რ--------- კ------–---–ს უარი უნდა თქმოდა ბინით

დაკმაყოფილებაზე. უარის თქმის საფუძველს კი წარმოადგენდა არსებითად

მცდარი ინფორმაციის არსებობა მეუღლესთან თანაცხოვრების თაობაზე.

ამდენად, საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2--- წლის

8---------ის N---- ბრძანებით რ-----------------–---–-ს ოჯახს უარი ეთქვა გრძელვადიანი

საცხოვრებლით უზრუნველყოფაზე.

სასამართლომ აღნიშნა, რომ დევნილთა საცხოვრებლით უზრუნველყოფის

მომწესრიგებელი სამართლებრივი ნორმები ეფუძნებიან იმ ზოგად პრინციპს,

რომ დაცული იყოს დევნილი საცხოვრებელ ადგილას და უზრუნველყოფილ

იქნეს სათანადო საცხოვრებლით, უსაფრთხოების, ჯანმრთელობისა და

სანიტარიული თვალსაზრისით დამაკმაყოფილებელ პირობებში და დაცული

იყოს დევნილის ოჯახის ერთიანობის პატივისცემის უფლება. ეს პრინციპი

საერთოა როგორც დევნილის დროებითი, ისე გრძელვადიანი განსახლებისას.

სამინისტრო, როგორც აღნიშნული საკითხის მოწესრიგებაზე უფლებამოსილი

ადმინისტრაციული ორგანო, ვალდებულია ინდივიდუალურად შეაფასოს

კონკრეტული ოჯახის საჭიროებები და ამგვარად საკითხის გამოკვლევის

შემდეგ მიიღოს სათანადო, დასაბუთებული გადაწყვეტილება.

საქმეში წარმოდგენილი საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

სამინისტროს მონიტორინგის ფორმებში მითითებულია, რომ რ-----------------–---–-

და მისი არადევნილი მეუღლე ოფიციალურ ქორწინებაში არ იმყოფებოდნენ.

ამასთან, მონიტორინგის ფორმის მიხედვით, განმცხადებელმა განაცხადა, რომ

მეუღლესთან ერთად აღარ ცხოვრობდა ს-- წელზე მეტი პერიოდის

განმავლობაში. 2--- წლის 1- თებერვალს, რ--------- კ------–---–მა სარჩელით

მიმართა სასამართლოს ალიმენტის დასაკისრებლად, რაც სას--ართლომ

დააკმაყოფილა. აღნიშნული გარემოებები დაადასტურეს საქმეზე მოწმის

სახით დაკითხულმა პირებმაც.

საქმეში ასევე წარმოდგენილია თერჯოლის მაგისტრატი ს----------–--- 2--- წლის 2-

მარტის დაუსწრებელი გადაწყვეტილება რ-----------------–---–-ს სარჩელის

დაკმაყოფილების და მოპასუხე ნ-----–---- მ-------ისათვის მისი არასრულწლოვანი

შვილის - 2--- წლის 0-------ს დაბადებული მ------ მ-------ის სასარგებლოდ

ალიმენტის თანხის დაკისრების თაობაზე მისი სრულწლოვანების ასაკის

მიღწევამდე ან მდგომარეობის სხვაგვარად შეცვლამდე.

ამდენად, საქმეზე წარმოდგენილი მტკიცებულებების, მხარეთა ახსნა-

განმარტებებისა და მოწმეთა ჩვენებების საფუძველზე, სასამართლომ

განმარტა, რომ მოპასუხე ადმინისტრაციულმა ორგანომ სრულყოფილად არ

გამოიკვლია საქმისათვის მნიშვნელობის მაქონე გარემოებები, რის გამოც

მოსარჩელისთვის გრძელვადიანი საცხოვრებლით დაკმაყოფილებაზე უარის

თქმა არ შეესაბამება არსებულ ფაქტობრივ გარემოებას.

ამასთან, სასამართლომ აღნიშნა, რომ საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა სამინისტრო, როგორც ადმინისტრაციული ორგანო, გარდა

სპეციალური ურთიერთობის მომწესრიგებელი ნორმებისა, უფლებამოსილების

განხორციელებისას ვალდებულია იხელმძღვანელოს საქართველოს ზოგადი

ადმინისტრაციული კოდექსის შესაბამისი ნორმებით. ხსენებული

საკანონმდებლო აქტის 101-ე მუხლის პირველი პუნქტის ,,ბ” ქვეპუნქტის

თანახმად, განცხადების დაკმაყოფილებაზე უარის თქმის შესახებ

ინდივიდუალური ადმინისტრაციულ-სამართლებრივი აქტის გამოცემამდე

ადმინისტრაციული ორგანო ვალდებულია მისცეს განმცხადებელს

განცხადების უარმყოფელ გარემოებათა შესახებ საკუთარი აზრის წარდგენის

შესაძლებლობა, თუ ინფორმაცია, რომელსაც ეფუძნება უარი, განსხვავდება

განმცხადებლის მიერ წარდგენილი ინფორმაციისაგან.

სასამართლომ მიიჩნია, რომ საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

სამინისტრომ სადავო ინდივიდუალური ადმინისტრაციულ-სამართლებრივი

აქტი გამოსცა ხსენებული სამართლებრივი ნორმების უგულვებელყოფით.

როგორც ზოგადი ადმინისტრაციული კოდექსი, ისე საქართველოს მთავრობის

მიერ დადგენილი სამოქმედო გეგმა ადმინისტრაციულ ორგანოს

ავალდებულებდა გადაწყვეტილების მიღების პროცესში დევნილი პირის

ინფორმირებული მონაწილეობით, კონკრეტულ საკითხზე შესაძლო

უარყოფითი გადაწყვეტილების საფუძვლად მიჩნეულ გარემოებაზე დევნილის

მიერ წარდგენილი არგუმენტების გათვალისწინებით მიეღო გადაწყვეტილება.

მოცემულ შემთხვევაში, მოსარჩელეს არ მიეცა შესაძლებლობა საკითხის

გადაწყვეტისათვის მნიშვნელოვან საკითხზე წარედგინა მოსაზრებები,

სათანადო მტკიცებულებები, რომლებიც ხელს შეუწყობდა ადმინისტრაციულ

ორგანოს სრულყოფილად საკითხის გამოკვლევისა და შესწავლის შემდეგ

მიეღო გადაწყვეტილება დევნილი ოჯახის გრძელვადიანი საცხოვრებლით

უზრუნველყოფასთან მიმართებით.

სასამართლომ დადგენილად მიიჩნია, რომ რ-----------------–---–-ს ოჯახისთვის

მუდმივი გრძელვადიანი საცხოვრებლით უზრუნველყოფის საკითხთან

დაკავშირებით მოპასუხემ სადავო გადაწყვეტილება დააფუძნა იმ

გარემოებებზე, ფაქტებზე, მტკიცებულებებზე და არგუმენტებზე, რომლებიც

სათანადოდ გამოკვლეული და შესწავლილი არ იყო ადმინისტრაციული

წარმოების დროს. მოპასუხე ადმინისტრაციული ორგანო ვალდებულია უფრო

დეტალური პროცედურის უზრუნველყოფით საკითხის სრულყოფილად

შესწავლის შემდეგ მიიღოს სათანადო, დასაბუთებული გადაწყვეტილება.

ზემოაღნიშნული ფაქტობრივი გარემოებებისა და საქმეში წარმოდგენილი

მტკიცებულებების გათვალისწინებით სასამართლოს მიაჩნია, რომ

სპეციალური კანონით განსაზღვრული და კანონქვემდებარე აქტით

დამტკიცებული კრიტერიუმის შეფასებისას, საქართველოს ოკუპირებული

ტერიტორიებიდან იძულებით გადაადგილებულ პირთა განსახლებისა და

ლტოლვილთა სამინისტროს ჰქონდა სრული შესაძლებლობები და ბერკეტი

იმისათვის, რომ ეფექტურად განეხორციელებინა თავისი საქმიანობა, რომლის

უფლებამოსილებაც მას კანონით აქვს მინიჭებული.

საქართველოს ზოგადი ადმინისტრაციული კოდექსის 96-ე მუხლის პირველი

და მეორე ნაწილების შესაბამისად, ადმინისტრაციული ორგანო ვალდებულია

ადმინისტრაციული წარმოებისას გამოიკვლიოს საქმისათვის მნიშვნელობის

მქონე ყველა გარემოება და გადაწყვეტილება მიიღოს ამ გარემოებათა

შეფასებისა და ურთიერთშეჯერების საფუძველზე. დაუშვებელია

ადმინისტრაციული აქტის გამოცემას საფუძვლად დაედოს ისეთი გარემოება ან

ფაქტი, რომელიც კანონით დადგენილი წესით არ არის გამოკვლეული

ადმინისტრაციული ორგანოს მიერ. შესაბამისად, საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა სამინისტრო ისევე, როგორც ნებისმიერი სხვა

ადმინისტრაციული ორგანო, ვალდებულია ადმინისტრაციული წარმოებისას

გამოიკვლიოს საქმისათვის მნიშვნელობის მქონე ყველა გარემოება და

გადაწყვეტილება მიიღოს ამ გარემოებათა შეფასებისა და ურთიერთშეჯერების

საფუძველზე, რაც, ზემოაღნიშნული მსჯელობის გათვალისწინებით,

განსახილველ შემთხვევაში არ განხორციელებულა.

მოპასუხე ადმინისტრაციული ორგანო სადავოდ არ ხდის იმ გარემოებას, რომ

მოსარჩელე რ-----------------–---–-, როგორც იძულებით გადაადგილებული პირი -

დევნილი, საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2013

წლის 9 აგვისტოს N320 ბრძანების პირველი პუნქტით დამტკიცებული

დევნილთა გრძელვადიანი საცხოვრებელი ფართით უზრუნველყოფის წესის

შესაბამისად, წარმოადგენს საცხოვრებელი ფართით დასაკმაყოფილებელ

პირს, თუმცა მოპასუხე ადმინისტრაციულმა ორგანომ ვერ დაასაბუთა

გადაწყვეტილების მიღების პერიოდში საცხოვრებლით უზრუნველყოფაზე

უარის თქმის საფუძვლები.

ზემოაღნიშნული ნორმების გათვალისწინებით სასამართლომ განმარტა, რომ

მოპასუხე, რომელიც წარმოადგენს დევნილთა განსახლების საკითხზე

პასუხისმგებელ უწყებას, ვალდებულია ყოველ კონკრეტულ შემთხვევაში

სრული პასუხიმგებლობით მიუდგეს მასზე დაკისრებულ მოვალეობებს -

ზედმიწევნით ზუსტად განსაზღვროს დევნილი ოჯახის განსახლების

პრიორიტეტულობის საკითხი, რაც უნდა განახორციელოს საქმის გარემოებების

სრულყოფილი გამოკვლევის გზით. შესაბამისად, პრიორიტეტულობის

საკითხის შეფასება ხდება დევნილი ოჯახის მიერ მიწოდებული ინფორმაციისა

და თავად სამინისტროს სტრუქტურული ერთეულების მიერ

განხორციელებული უფლებამოსილებისა და მოპოვებული ინფორმაციის

ანალიზისა და შეჯერების საფუძველზე. ყოველივე აღნიშნულის

გათვალისწინებით კი დევნილთა გრძელვადიანი განსახლების პროცესი

წარიმართება მაქსიმალურად ობიექტურად და სამართლიანად.

სასამართლოს მიაჩნია, რომ განსახილველ შემთხვევაში, ადმინისტრაციულმა

ორგანომ ადმინისტრაციული წარმოების დროს არ დაიცვა კანონით

გათვალისწინებული ვალდებულებები და საქმის გარემოებების გამოკვლევისა

და შეჯერების შედეგად არ მიიღო კანონშესაბამისი გადაწყვეტილება, რაც

თავის მხრივ, სასამართლოს კონტროლის პირობებში ქმნის სადავო

ადმინისტრაციულ-სამართლებრივი აქტის - საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა მინისტრის 2--- წლის 8---------ის N---- ბრძანების ბათილად ცნობის

წინაპირობას.

საქართველოს ადმინისტრაციული საპროცესო კოდექსის 32-ე მუხლის მე-4

ნაწილის თანახმად, თუ სასამართლომ მიიჩნია, რომ ინდივიდუალური

ადმინისტრაციულ-სამართლებრივი აქტი გამოცემულია საქმისათვის არსებითი

მნიშვნელობის გარემოების გამოკვლევისა და შეფასების გარეშე, იგი

უფლებამოსილია სადავო საკითხის გადაუწყვეტლად ბათილად ცნოს

ინდივიდუალური ადმინისტრაციულ-სამართლებრივი აქტი და დაავალოს

ადმინისტრაციულ ორგანოს, ამ გარემოებათა გამოკვლევისა და შეფასების

შემდეგ გამოსცეს ახალი. სასამართლო ამ გადაწყვეტილებას იღებს, თუ

ინდივიდუალური ადმინისტრაციულ-სამართლებრივი აქტის ბათილად

ცნობისათვის არსებობს მხარის გადაუდებელი კანონიერი ინტერესი.

ზემოხსენებული მსჯელობიდან გამომდინარე, სასამართლოს მიაჩნია, რომ რ----

-------------–---–-ს სარჩელი უნდა დაკმაყოფილდეს ნაწილობრივ, სადავო

საკითხის გადაუწყვეტლად ბათილად უნდა იქნეს ცნობილი საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა მინისტრის 2--- წლის 8---------ის N---- ბრძანება

და მოპასუხე ადმინისტრაციულ ორგანოს უნდა დაევალოს საქმისათვის

არსებითი მნიშვნელობის მქონე გარემოებების გამოკვლევისა და

მტკიცებულებათა შეფასების შემდეგ, კანონით დადგენილი პროცედურული

წესის შესაბამისად, გამოსცეს ახალი ინდივიდუალური ადმინისტრაციულ-

სამართლებრივი აქტი რ-----------------–---–-ს გრძელვადიანი საცხოვრებლით

უზრუნველყოფის შესახებ.

4.1. რ-----------------–---–-ს და მ------ მ-------ის სააპელაციო საჩივრის

ფაქტობრივი და სამართლებრივი საფუძვლები:

აპელანტი აღნიშნავს, რომ არის იძულებით გადაადგილებული პირი -

დევნილი, რეგისტრირებულია სოციალურად დაუცველ ოჯახთა მონაცემთა

ერთიან ბაზაში, არის უკიდურესად გაჭირვებულ მდგომარეობაში, ცხოვრობს

დედისა და ძმის ოჯახში, დედასთან, ძმასთან, რძალთან, ძმისშვილებთან და

თავის შვილებთან ერთად, 4- კვ.მ. ფართობის მქონე ბინაში. 1991 წლიდან

დღემდე არც ბინა და არც კომპენსაცია არ მიუღია. შესაბამისად, საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა მინისტრის 2013 წლის 9 აგვისტოს N320

ბრძანების თანახმად, უფლება აქვს მიმართოს ს--ინისტროს საცხოვრებელი

ფართის გადაცემის მოთხოვნით. ს--ინისტროს 2--- წლის 8---------ის

გასაჩივრებული აქტით კი უსაფუძვლოდ არ დაკმაყოფილდა წარდგენილი

განცხადება.

რ-----------------–---–- აღნიშნავს, რომ მეუღლესთან რეგისტრირებულ

ქორწინებაში არ იმყოფებოდა, ხოლო ფაქტობრივად დაშორებულნი არიან ო----

წელია. მეუღლე შვილების მიმარტ არ იჩენდა ყურადღებას, რის გამოც

მოსარჩელემ მიმართა სასამართლოს და მოითხოვა ალიმენტის დაკისრება.

ამრიგად, ადმინისტრაციულმა ორგანომ სრულყოფილად არ გამოიკვლია

საქმისთვის მნიშვნელობის მქონე გარემოებები და რ-----------------–---–-სთვის

გრძელვადიანი საცხოვრებლით დაკმაყოფილებაზე უარის თქმა არ შეესაბამება

არსებულ ფაქტობრივ გარემოებებს.

სააპელაციო საჩივრის თანახმად, საქმეში არსებობს ყველა ის მტკიცებულება,

რომელთა საფუძველზეც სარჩელი სრულად უნდა დაკმაყოფილებულიყო.

4.2. მ--- მ-------ის სააპელაციო საჩივრის ფაქტობრივი და სამართლებრივი

საფუძვლები:

აპელანტი აღნიშნავს, რომ არის დევნილი, სოციალურად დაუცველ ოჯახთა

მონაცემთა ერთიან ბაზაში რეგისტრირებული, იგი, დედასთან და დასთან

ერთად, ცხოვრობს ბებიისა და ბიძის სახლში. მიუხედავად რ-----------------–---–-ს

მიერ სამინისტროსადმი არაერთი მიმართვისა, ოჯახს კომპენსაცია ან ბინა არ

მიუღიათ. 2--- წლის 8---------ის სადავო აქტით კი აპელანტის დედას უარი ეთქვა

საცხოვრებლით უზრუნველყოფაზე მეუღლესთან თანაცხოვრების საკითხზე

მცდარი ინფორმაციის მიწოდების გამო. ს--ინისტროს არ გამოუკვლევია, რომ

აპელანტის მშობლები ფაქტობრივად დაშორებულები არიან ო---- წელია,

ალიმენტის დაკისრებასთან დაკავშირებით კი არსებობდა ს--ოქალაქოს--

ართლებრივი დავა სასამართლოში. ამდენად, რ-----------------–---–-სთვის

გრძელვადიანი საცხოვრებლით დაკმაყოფილებაზე უარის თქმა არ შეესაბამება

არსებულ ფაქტობრივ გარემოებებს. აპელანტს მიაჩნია, რომ საქმეში არსებობს

ყველა მტკიცებულება სარჩელის სრულად დაკმაყოფილებისთვის.

III ს ა მ ო ტ ი ვ ა ც ი ო ნ ა წ ი ლ ი:

5. გასაჩივრებული გადაწყვეტილების უცვლელად დატოვების

დასაბუთება:

საქართველოს ადმინისტრაციული საპროცესო კოდექსის პირველი მუხლის მე-2

ნაწილის შესაბამისად, თუ ამ კოდექსით სხვა რამ არ არის დადგენილი,

ადმინისტრაციულ სამართალწარმოებაში გამოიყენება საქართველოს

სამოქალაქო საპროცესო კოდექსის დებულებანი.

საქართველოს სამოქალაქო საპროცესო კოდექსის 377-ე მუხლის პირველი

ნაწილის თანახმად, სააპელაციო სასამართლო ამოწმებს გადაწყვეტილებას

სააპელაციო საჩივრის ფარგლებში ფაქტობრივი და სამართლებრივი

თვალსაზრისით. ამავე მუხლის მეორე ნაწილის შესაბამისად, სამართლებრივი

თვალსაზრისით შემოწმებისას სასამართლო ხელმძღვანელობს 393-ე და 394-ე

მუხლების მოთხოვნებით.

სამოქალაქო საპროცესო კოდექსის 389-ე მუხლის მე-2 ნაწილის „ბ“ ქვეპუნქტის

თანახმად, სააპელაციო სასამართლოს გადაწყვეტილება აღწერილობითი და

სამოტივაციო ნაწილების ნაცვლად უნდა შეიცავდეს საქმის გარემოებებთან

დაკავშირებით გასაჩივრებული გადაწყვეტილების დასკვნებზე მითითებას,

შესაძლო ცვლილებების ან დამატებების გათვალისწინებით.

სამოქალაქო საპროცესო კოდექსის 390-ე მუხლის მე-3 ნაწილის „გ“ ქვეპუნქტის

თანახმად, თუ სააპელაციო სასამართლო ეთანხმება პირველი ინსტანციის

სასამართლოს შეფასებებს და დასკვნებს საქმის ფაქტობრივ ან/და

სამართლებრივ საკითხებთან დაკავშირებით, მაშინ დასაბუთება იცვლება

მათზე მითითებით.

5.1.ფაქტობრივი დასაბუთება:

სააპელაციო პალატა ეთანხმება თბილისის საქალაქო სასამართლოს

შეფასებებს და დასკვნებს საქმის ფაქტობრივ გარემოებებთან დაკავშირებით.

სააპელაციო პალატის მოსაზრებით, სასამართლომ სწორად დაადგინა საქმის

ფაქტობრივი გარემოებები, რასაც იზიარებს სააპელაციო პალატაც და უთითებს

მათზე.

5.2. სამართლებრივი დასაბუთება:

პალატა მიიჩნევს, რომ პირველი ინსტანციის სასამართლომ არსებითად

სწორად გადაწყვიტა სადავო საკითხი, სამართლებრივი თვალსაზრისით

სწორად შეაფასა საქმესთან დაკავშირებული ყველა ფაქტობრივი გარემოება;

თავის მხრივ, აპელანტმა თავის სააპელაციო საჩივარში ვერ გააქარწყლა

პირველი ინსტანციის სასამართლოს სამართლებრივი დასკვნები, ვერ მიუთითა

და ვერ წარმოადგინა ისეთი არგუმენტები, რომლებზე დაყრდნობითაც

შესაძლებელი იქნებოდა საქმეზე დადგენილი ფაქტების სხვაგვარი

სამართლებრივი შეფასება.

მოცემულ შემთხვევაში დავის საგანს წარმოადგენს რ-----------------–---–-ს,

როგორც დევნილი ოჯახის გრძელვადიანი საცხოვრებლით უზრუნველყოფა.

„საქართველოს ოკუპირებული ტერიტორიებიდან იძულებით გადაადგილებულ

პირთა – დევნილთა შესახებ“ საქართველოს კანონის მე-6 მუხლის პირველი

პუნქტის თანახმად, იძულებით გადაადგილებულ პირად - დევნილად ითვლება

საქართველოს მოქალაქე ან საქართველოში სტატუსის მქონე მოქალაქეობის

არმქონე პირი, რომელიც იძულებული გახდა დაეტოვებინა მუდმივი

საცხოვრებელი ადგილი იმ მიზეზით, რომ უცხო ქვეყნის მიერ ტერიტორიის

ოკუპაციის, აგრესიის, შეიარაღებული კონფლიქტის, საყოველთაო ძალადობის

ან/და ადამიანის უფლებების მასობრივი დარღვევის გამო საფრთხე შეექმნა მის

ან მისი ოჯახის წევრის სიცოცხლეს, ჯანმრთელობას ან თავისუფლებას ან/და

ზემოაღნიშნული მიზეზის გათვალისწინებით შეუძლებელია მისი მუდმივ

საცხოვრებელ ადგილზე დაბრუნება. ამავე კანონის მე-12 მუხლის პირველი

პუნქტის „გ“ ქვეპუნქტის თანახმად, დევნილს უფლება აქვს ისარგებლოს

სათანადო საცხოვრებლით საქართველოს ფარგლებში, მუდმივ საცხოვრებელ

ადგილზე დაბრუნებამდე, გარდა იმ შემთხვევისა, როდესაც იგი გრძელვადიანი

საცხოვრებლით არის უზრუნველყოფილი.

დადგენილია, რომ მოსარჩელე არის იძულებით გადაადგილებული პირი -

დევნილი, რომელიც არ არის უზრუნველყოფილი გრძელვადიანი

საცხოვრებლით.

„საქართველოს ოკუპირებული ტერიტორიებიდან იძულებით გადაადგილებულ

პირთა – დევნილთა შესახებ“ საქართველოს კანონის მე-4 მუხლის „ო“

ქვეპუნქტის შესაბამისად, დევნილის გრძელვადიანი საცხოვრებლით

უზრუნველყოფა არის დევნილის სტატუსიდან გამომდინარე, დევნილი ოჯახის

განსახლების მიზნით მისთვის სახელმწიფო ან ადგილობრივი

თვითმმართველობის ორგანოების, საერთაშორისო, დონორი ან ადგილობრივი

ორგანიზაციების, ფიზიკური ან კერძო სამართლის იურიდიული პირების მიერ

საცხოვრებელი ფართობის საკუთრებაში გადაცემა ან სანაცვლოდ მისი

სათანადო ფულადი ან სხვა სახის დახმარებით უზრუნველყოფა.

დევნილთა საცხოვრებელი ფართით უზრუნველყოფა ხორციელდება

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა მინისტრის 2013 წლის 9 აგვისტოს N320

ბრძანებით დამტკიცებული „დევნილთა საცხოვრებლით უზრუნველყოფის

შესახებ წესის“ შესაამისად. აღნიშნული წესის მე-6 მუხლის პირველი პუნქტის

თანახმად, გრძელვადიანი საცხოვრებელ ფართით უზრუნველყოფის მიზნით,

ამ წესის მე-3-მე-5 მუხლებით გათვალისწინებული გადაწყვეტილების

მიღებისას, კრიტერიუმების საფუძველზე, განისაზღვრება დევნილი ოჯახების

საჭიროებების პრიორიტეტულობა. კრიტერიუმების გათვალისწინების

პროცესის გამარტივების მიზნით, თითოეული კრიტერიუმი ტოლია გარკვეული

რაოდენობის ქულისა, რომლებიც დევნილი ოჯახის საჭიროების შეფასებისას

დაჯამდება. ქულები მითითებულია კრიტერიუმების პრიორიტეტულობის

საჩვენებლად. დევნილ ოჯახს, რომელიც მეტ ქულას დააგროვებს, ენიჭება

პრიორიტეტი. ამავე მუხლის მე-5 პუნქტის თანახმად, დევნილი ოჯახების

გრძელვადიანი საცხოვრებელი ფართით უზრუნველყოფის კრიტერიუმები

განსაზღვრულია ამ ბრძანების პირველი მუხლის მე-6 პუნქტით

დამტკიცებული „საცხოვრებელი ფართით სარგებლობის შესაძლებლობის

შეფასების კრიტერიუმის“ №6 დანართისა და „სოციალური კრიტერიუმის“ №7

დანართის შესაბამისად. მითითებული მუხლის მე-10 პუნქტის „ა“ ქვეპუნქტის

შესაბამისად, ამ წესის მე-3-მე-6 მუხლებით გათვალისწინებული

პროცედურების განხორციელებისას, კომისია უფლებამოსილია პრიორიტეტი

მიანიჭოს და ამ მუხლის მე-5 პუნქტში მოცემული კრიტერიუმების გარეშე

განახორციელოს იმ დევნილი ოჯახების გრძელვადიანი საცხოვრებელი

ფართით უზრუნველყოფა, რომლებიც ცხოვრობენ სიცოცხლისათვის ან

ჯანმრთელობისათვის მომეტებული საფრთხის შემცველ ნგრევად და/ან

საცხოვრებლად უვარგის მართლზომიერ მფლობელობაში გადაცემულ

საცხოვრებელ ფართობში (ყოფილ დევნილთა კომპაქტურად განსახლების

ობიექტში). ამგვარი ობიექტების მდგომარეობა უნდა დასტურდებოდეს

სამინისტროს ან კონკრეტული კომპაქტურად განსახლების ობიექტში

მაცხოვრებელი დევნილი ოჯახების დაკვეთით მომზადებული შესაბამისი

საექსპერტო დასკვნით.

დადგენილია, რომ კომისიამ, ,,დევნილთა საცხოვრებლით უზრუნველყოფის

წესის” საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2013

წლის 9 აგვისტოს №320 ბრძანების შესაბამისად, განიხილა, გრძელვადიანი

საცხოვრებელი ფართით უზრუნველყოფის მიზნით, ქ. ქ-------–- შევსებული

განცხადების საფუძველზე მინიჭებული ქულების, ასევე ლევან სამხარაულის

სახელობის სასამართლო ექსპერტიზის ეროვნული ბიუროს მიერ

მომზადებული დასკვნების საფუძველზე, ქ. ქ-------–-, ყველაზე მწვავე ავარიულ

მდგომარეობაში მყოფი 20 ნგრევადი ობიექტიდან, ქ. ქ-------–-, ა----–-----–-- ქ. N---,

შ-----–---- ქ. N-- და ე---------- ქ. N--ში დევნილ ოჯახთა გრძელვადიანი

განსახლების საკითხი. ამასთანავე, საქართველოს ოკუპირებული

ტერიტორიებიდან იძულებით გადაადგილებულ პირთა, განსახლებისა და

ლტოლვილთა მინისტრის 2--- წლის 8---------ის N---- ბრძანებით რ-----------------–---–

-ს ოჯახს, მეუღლესთან თანაცხოვრების თაობაზე არსებითად მცდარი

ინფორმაციის გამო, ამ ეტაპზე უარი ეთქვა გრძელვადიანი საცხოვრებლით

უზრუნველყოფაზე.

სადავო საკითხთან დაკავშირებით ყურადღება უნდა გამახვილდეს შემდეგ

ფაქტობრივ გარემოებებზე: საქმეში წარმოდგენილი საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა სამინისტროს მონიტორინგის ფორმებში

მითითებულია, რომ რ-----------------–---–- და მისი არადევნილი მეუღლე

ოფიციალურ ქორწინებაში არ იმყოფებოდნენ. ამასთან, მონიტორინგის

ფორმის მიხედვით, განმცხადებელმა განაცხადა, რომ მეუღლესთან ერთად

აღარ ცხოვრობდა ს-- წელზე მეტი პერიოდის განმავლობაში. 2--- წლის 1-

თებერვალს, რ--------- კ------–---–მა სარჩელით მიმართა სასამართლოს ალიმენტის

დასაკისრებლად, რაც სასამართლომ დააკმაყოფილა. აღნიშნული გარემოებები

დაადასტურეს საქმეზე მოწმის სახით დაკითხულმა პირებმაც. საქმეში ასევე

წარმოდგენილია თერჯოლის მაგისტრატი ს----------–--- 2--- წლის 2- მარტის



16

დაუსწრებელი გადაწყვეტილება რ-----------------–---–-ს სარჩელის

დაკმაყოფილების და ნ-----–---- მ-------ისათვის მისი არასრულწლოვანი შვილის -

2--- წლის 8------ს დაბადებული მ------ მ-------ის სასარგებლოდ ალიმენტის თანხის

დაკისრების თაობაზე მისი სრულწლოვანების ასაკის მიღწევამდე ან

მდგომარეობის სხვაგვარად შეცვლამდე. ამდენად, პირველი ინსტანციის

სასამართლომ სწორად აღნიშნა, რომ მოსარჩელისთვის გრძელვადიანი

საცხოვრებლით დაკმაყოფილებაზე უარის თქმა არ შეესაბამება არსებულ

ფაქტობრივ გარემოებას. რ-----------------–---–-ს ოჯახისთვის მუდმივი

გრძელვადიანი საცხოვრებლით უზრუნველყოფის საკითხთან დაკავშირებით

სადავო გადაწყვეტილება ადმინისტრაციულმა ორგანომ დააფუძნა იმ

გარემოებებზე, ფაქტებზე, მტკიცებულებებსა და არგუმენტებზე, რომლებიც

სათანადოდ გამოკვლეული და შესწავლილი არ იყო ადმინისტრაციული

წარმოების დროს.

ამასთანავე, ადმინისტრაციული ორგანო სადავოდ არ ხდის იმ გარემოებას, რომ

მოსარჩელე რ-----------------–---–-, როგორც იძულებით გადაადგილებული პირი -

დევნილი, საქართველოს ოკუპირებული ტერიტორიებიდან იძულებით

გადაადგილებულ პირთა, განსახლებისა და ლტოლვილთა მინისტრის 2013

წლის 9 აგვისტოს N320 ბრძანების პირველი პუნქტით დამტკიცებული

დევნილთა გრძელვადიანი საცხოვრებელი ფართით უზრუნველყოფის წესის

შესაბამისად, წარმოადგენს საცხოვრებელი ფართით დასაკმაყოფილებელ

პირს. სწორედ ამიტომ, სადავო აქტის შესაბამისად, მოსარჩელეს განცხადების

დაკმაყოფილებაზე უარი ეთქვა მხოლოდ „ამ ეტაპზე“.

ყოველივე ზემოაღნიშნულიდან გამომდინარე, სააპელაციო პალატა მიიჩნევს,

რომ მოსარჩელე აკმაყოფილებს გრძელვადიანი საცხოვრებლით

დაკმაყოფილების კრიტერიუმებს, ხოლო გასაჩივრებული აქტი გამოცემულია

საქმისათვის მნიშვნელობის მქონე გარემოებათა გამოკვლევისა და შეფასების

გარეშე, რაც წარმოადგენს საქართველოს ზოგადი ადმინისტრაციული

კოდექსის 53-ე და 96-ე მუხლების მოთხოვნათა დარღვევას. ამასთანავე,

სააპელაციო სასამართლო ყურადღებას ამახვილებს იმ გარემოებაზე, რომ

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა მინისტრის 2--- წლის 8---------ის N----

ბრძანებით რ--------- კ------–---–ს უარი ეთქვა კონკრეტულ უძრავ ნივთებში

საცხოვრებლით უზრუნველყოფაზე (ქ. ქ-------–-, ა----–-----–-- ქ. N---, შ-----–---- ქ. N--

და ე---------- ქ. N7-ში მდებარე კორპუსები). ამდენად, დღეის მდგომარეობით

გამოსაკვლევი და შესასწავლია, რამდენად არის მითითებულ მის--ართზე

დარჩენილი თავისუფალი ბინა, რომლითაც მოხდება მოსარჩელის ოჯახის

უზრუნველყოფა, ან ადმინისტრაციულმა ორგანომ, კანონმდებლობის

მოთხოვნათა შესაბამისად, უნდა უზრუნველყოს სხვა საცხოვრებლის

შეთავაზება. სწორედ ამიტომ, სააპელაციო სასამართლო მიიჩნევს, რომ

პირველი ინსტანციის სასამართლომ სწორად გამოიყენა საქართველოს

ადმინისტრაციული საპროცესო კოდექსის 3--ე მუხლის მეოთხე ნაწილი,

რომლის თანახმად, თუ სასამართლო მიიჩნევს, რომ ინდივიდუალური

ადმინისტრაციულ-სამართლებრივი აქტი გამოცემულია საქმისათვის არსებითი

მნიშვნელობის გარემოების გამოკვლევისა და შეფასების გარეშე, იგი

უფლებამოსილია სადავო საკითხის გადაუწყვეტლად ბათილად ცნოს

ინდივიდუალური ადმინისტრაციულ-სამართლებრივი აქტი და დაავალოს

ადმინისტრაციულ ორგანოს, ამ გარემოებათა გამოკვლევისა და შეფასების

შემდეგ გამოსცეს ახალი.

სააპელაციო სასამართლო ყურადღებას ამახვილებს იმ გარემოებაზე,

რომ საქართველოს ადმინისტრაციული საპროცესო კოდექსის  მითითებული

ნორმით განსაზღვრული პროცესუალური შესაძლებლობა ემსახურება

ადმინისტრაციული ორგანოების მიერ განხორციელებულ მმართველობის

კანონიერებაზე სასამართლო კონტროლის სრულფასოვან რეალიზაციასა და

მართლმსაჯულების ეფექტიან განხორციელებას. სწორედ ამიტომ, სააპელაციო

პალატა მიიჩნევს, რომ საქმის ობიექტურად გადაწყვეტის პრინციპები, საქმეში

წარმოდგენილი და გამოკვლეული ფაქტობრივი გარემოებები პირველი

ინსტანციის სასამართლოს აძლევდა გასაჩივრებული გადაწყვეტილების

მიღების შესაძლებლობას, რის გამოც არ არსებობს სააპელაციო საჩივრების

დაკმაყოფილების საფუძველი.

6. შემაჯამებელი სასამართლო დასკვნა:

ყოველივე აღნიშნულიდან გამომდინარე, სააპელაციო პალატა მიიჩნევს, რომ

პირველი ინსტანციის სასამართლომ საქმე განიხილა არსებითი საპროცესო

დარღვევების გარეშე, სწორად დაადგინა საქმეზე ფაქტობრივი გარემოებები და

სწორი სამართლებრივი შეფასება მისცა მათ. შესაბამისად, სახეზე არ არის

გასაჩივრებული გადაწყვეტილების გაუქმების სამოქალაქო საპროცესო

კოდექსის 393-ე და 394-ე მუხლებით გათვალისწინებული ფაქტობრივი და

სამართლებრივი საფუძვლები, რის გათვალისწინებითაც სააპელაციო

საჩივრები არ უნდა დაკმაყოფილდეს და უცვლელად უნდა დარჩეს თბილისის

საქალაქო სასამართლოს ადმინისტრაციულ საქმეთა კოლეგიის 2018 წლის 27

ივნისის გადაწყვეტილება.

7. საპროცესო ხარჯები:

აპელანტები გათავისუფლებულნი არიან სახელმწიფო ბაჟის გადახდისაგან,

საქართველოს ადმინისტრაციული საპროცესო კოდექსის მე-9 მუხლის

საფუძველზე.

IV ს ა რ ე ზ ოლ უ ც ი ო ნ ა წ ი ლ ი:



18

სააპელაციო სასამართლოს ადმინისტრაციულ საქმეთა პალატამ

იხელმძღვანელა საქართველოს ადმინისტრაციული საპროცესო კოდექსის 1-

ლი, მე-12 მუხლებით, საქართველოს სამოქალაქო საპროცესო კოდექსის 257-ე,

372-ე, 386-ე, 390-391-ე, 397-ე მუხლებით და

დ ა ა დ გ ი ნ ა :

1. რ-----------------–---–-ს, მ------ მ-------ისა და მ--- მ-------ის სააპელაციო საჩივრები არ

დაკმაყოფილდეს;

2. უცვლელად დარჩეს თბილისის საქალაქო სასამართლოს ადმინისტრაციულ

საქმეთა კოლეგიის 2018 წლის 27 ივნისის გადაწყვეტილება;

3. განჩინება შეიძლება გასაჩივრდეს კასაციის წესით, საქართველოს უზენაესი

სასამართლოს ადმინისტრაციულ საქმეთა პალატაში (მდებარე: ქ. თბილისი,

ძმები ზუბალაშვილების ქ. №32), დასაბუთებული განჩინების მხარეთათვის

გადაცემიდან 21 (ოცდაერთი) დღის ვადაში, თბილისის სააპელაციო

სასამართლოს ადმინისტრაციულ საქმეთა პალატის მეშვეობით (მდებარე: ქ.

თბილისი, გრ. რობაქიძის გამზირი№7ა).

მოსამართლე: მანანა ჩოხელი


